
RESUMO
Neste traballo inclúese unha clave do xénero Pisolithus, baseada
principalmente no tamaño e ornamentación das esporas.
Palabras clave: Pisolithus, clave, esporas.

CASTRO, M.L. 2021. Key genus Pisolithus (Sclerodermataceae).
Mykes 24: 159-164.
SUMMARY
This work includes a key of the genus Pisolithus, based mainly on
size and spore ornamentation.
Keywords: Pisolithus, key, spores.

INTRODUCIÓN
As especies do xénero Pisolithus son gasteromicetos da

familia Sclerodermataceae, con carpóforos caracterizados por ter
morfoloxía máis ou menos piriforme, co peridio liso, que envolve
a gleba pulverulenta, disposta no interior de pequenos peridiolos,
máis ou menos irregulares. Poden ser sésiles ou presentar un
pseudoestipe, máis ou menos longo.

Os basidios son dificilmente observables, pero as esporas,
numerosas, son subglobosas e ornamentadas por espiñas, máis

ou menos grandes, illadas ou unidas e, ás veces, formando un
retículo entre elas.

Son fungos micorrícicos, preferentemente de Myrtaceae, por
iso a maior diversidade específica é austral, aínda que tamén se
asocian con ximnospermas e con Cistaceae, das que en Galicia
(RODRÍGUEZ-VÁZQUEZ & CASTRO, 2018-20) só se ten citado
Pisolithus arhizus (Scop.) Rauschert (=P. tinctorius (Pers.) Coker
& Couch), segundo o criterio de CALONGE (1998). Este xénero
debería ser revisado, xa que na proximidade de eucaliptos e de
piñeiros atópanse con frecuencia, durante o outono, exemplares
con grande variabilidade morfolóxica e que poden corresponder
a algunha outra das especies asociadas a eucaliptos.

METODOLOXÍA
Para a elaborar esta clave tivéronse en consideración todas

as especies do xénero, co fin de conseguir unha aproximación
rápida ás especies, en base a microscopía das esporas.
Realizouse a partir dos traballos de BOTTOMLEY (1948),
CUNNINGHAM (1942), LEE et al. (2002), MARTIN et al. (2002),
KANCHANAPRAYUDH et al. (2003), THOMAS et al. (2003), HOSAKA
(2009), YAKHLEF et al. (2009), PHOSRI et al. (2012), LEONARD et al.
(2013), MARTÍN et al. (2013, 2016), YOUSAF et al. (2013), RUSEVSKA
et al. (2015), JAOUANI et al. (2015) e LEBEL et al. (2018).

CLAVE DE ESPECIES
1 Basidioma hipoxeo, asociados a eucaliptos: 2
1’ Basidioma epixeo, total ou maioritariamente: 3

2 Basidioma de gran tamaño, ata 12cm ou máis, con rizomorfos
branco sucio, en exemplares inmaturos gleba marmórea,
esporas de 7-11,5μm, con verrugas illadas: P.marmoratus
(Berk.) E.Fisch. (1900).

2’ Gleba non marmórea, peridio pardo e esporas con espiñas: P.
hypogaeus S.R.Thomas, Dell & Trappe (2003).

3 Esporas con menos de 8μm de diámetro, incluíndo as
espiñas: 4

3’ Esporas que superan as 8μm, aínda que pode habelas
menores: 6

4 Esporas sublisas, de 5-7μm: P.microcarpus (Cooke &
Massee) G.Cunn. (1931).

4’ Esporas con espiñas piramidais a microscopio óptico: 5

5 Esporas con retículo baixo, pouco notable, de 5,5-7μm: P.
croceorhizus P.Leonard & McMull.-Fish. (2013).

5’ Esporas de 7-7,5μm, excepcionalmente algo máis, grosas,
que se fusionan apicalmente: P. tympanobaculus T.Lebel &
M.D.Barrett (2018).

6 Esporas con retículo, máis ou menos apreciable: 7
6’ Esporas sen retículo, espiñas illadas ou non 8

7 Esporas con retículo groso, ata 2,5μm e esporas de 10-17μm
de diámetro: P. indicus Natarajan & Senthil. (2005).

7’ Esporas con retículo pouco apreciable a microscopio óptico,
de 8-12μm espiñas de 1-3μm, rizoides alaranxados: P.
aurantioscabrosus Watling (1995).

8 Basidioma co peridio case branco, esporas de 9-12μm con
espiñas erectas ou lixeiramente curvadas, pequenas: P.
albus (Cooke & Massee) Priest (2018).

8’ Outra cor, en xeral marrón, máis ou menos escuro: 9

9 Esporas de 9-11μm, subglobosas, con espiñas en grupos
cónicos de 1,5μm, basidioma con rizomorfos amarelos, P.
abditus Kanch., Sihan., Hogetsu & Watling (2003).

9’ Outro aspecto e outro tipo de esporas: 10

10 Esporas con espiñas unidas, o que lle da aspecto piramidal: 11
10’ Esporas con espiñas illadas: 14

11 Esporas desde 6μm en adiante: 12
11’ Esporas de 8,5-11μm, con espiñas de 1,5μm, con

pseudoestipe moi corto, menos de 1,5cm, asociado a Cistus:
P.calongei M.P.Martín, Phosri & Watling (2013).

12 Peridio con parches pardo alaranxados ou case negros,
pseudoestipe ausente ou moi curto, con rizomorfos amarelos
ou alaranxados, esporas de 6-11μm, con espiñas illadas ou
unidas en 3-6 xuntas, formando verrugas cónicas
secundarias: P. thermaeus T.Lebel, Pennycook & Beever
(2018).

12’ Outros caracteres: 13

13 Pseudoperidio de ata 4-5cm de alto, esporas de 6,5-10μm,
con espiñas ata 2,5μm: P.capsulifer (Sowerby) Watling,
Phosri & M.P.Martín (2012).

13’ Esporas de 6-10,5μm, ornamentación densa, formada por
conos estreitos pegados entre si, formando puntos grosos:
P.orientalis Watling, Phosri & M.P.Martín (2012).

14 Peridio aveludado, de cor amarelo dourado nos exemplares
novos, no fin pardo, esporas de 8,5-10μm, con
ornamentación grosa e espiñas piramidais: P.aureosericeus
M.P.Martin, Kaewgrajang, Phosri & Watling (2016).

14’ Outros caracteres (algúns investigadores considéranos a
mesma especie, (CALONGE, 1998, INDEX FUNGORUM, en
liña):15

15 Pseudoestipe irregular, ata 9,5cm, peridio de ocre a pardo
moi escuro, esporas con espiñas compactas, formando ás
veces pequenas pirámides: P.arhizus (Scop.) Rauschert
(1959).

15’ Pseudoestipe ata 5cm, peridio de amarelado a oliváceo,
esporas coas espiñas illadas: P. tinctorius (Pers.) Coker &
Couch. (1928).

Nesta clave non se inclúen as seguintes especies:
P.arenarius Alb. & Schwein., Consp. fung. lusat.: 82. 1805;
especie tipo do xénero, considerada sinónima de P.arhizus.
P.australis (Lév.) E.Fisch. in Engl. & Prantl, Nat. Pflanzenfam.,
1(1**-193): 338. 1900; por considerarse sinónimo de P.arhizus.

P.pisiformis (Lloyd) Rick, Iheringia, Sér. Bot., 9: 459. 1961; por
ser nome inválido (art. 39.1, Código de Melbourne).
P.kisslingii E.Fisch., Mitth. naturf. Ges. Bern 1609-1628: 118.
1906; por ser unha especie tropical (Sumatra) da que non se
atoparon datos descritivos.

